
Киришүү 

Экинчи иреттик тамеки түтүнү (ЭИТТ) – бул газ жана салмактанып 
алынган бөлүкчөлөрдүн аралашмасы. Сигареттерден чыккан 
ЭИТТнын таасири тамеки тарткан адамга да жана анын 
айланасындагы чекпеген адамдарга да зыяндуу, тамеки түтүнүндө   
7000ден ашуун химиялык кошулмалар бар.  Алардын 250дөн ашуун 
кошулмалары ден соолукка коркунунуч туудурат, эң аз дегенде 69 – 
канцерогендүү.  

Узак мөөнөттүү келечекте, ЭИТТнүн зыяндуу таасири тамеки чегүүгө 
байланышкан бир катар оорулардын өнүгүүсүн жогорулатат, анын 
ичинде:  

• Өпкөнүн рак шишиги 
• Инфаркт  
• Инсульт  
• Респиратордук оорулар 
• Балдардын капыстан чарчап калуу синдрому (БКЧКС) 
• Жогорку дем алуу жолдорунун инфекциялары, отиттер, 

евстахеиттер, мастоидиттер, балдардын астма приступтары.  

Дүйнөлүк саламаттык сактоо уюмунун (ДССУ) тамекиге каршы 
күрөшүү боюнча Алкактык Конвенциянын (ТККАК) 8-беренесинде, 
бардык коомдук жайлар, ишканалар жана коомдук унаалар тамеки 
түтүнүнөн толук жана бөтөнчөлүктөрсүз эркин болушу керек деп 
айтылат. 

ДССУ ТККАКнын 8-беренесине ылайык Конвенцияны 
ратификациялаган бардык тараптар тамеки түтүнүнөн эркин 
айлана-чөйрөнү уюштуруу боюнча натыйжалуу улуттук саясатты 
ишке ашырууга милдеттүү. 

ТККАК 181 мамлекетте ратификацияланган, белгилеп кетсек ал 
мамлекеттерде Жер шарынын 90%на жакын калкы жашайт.  

Тараптар, өздөрүнө алган милдеттерин аткарууга жардам бере 
турган, жетектөөчү принциптерди бир добуштан жакташкан.  

Кыргыз Республикасы 2006-жылы ДССУ ТККАКын 
ратификациялаган. 

Кыргыз Республикасында 2006-жылдын 19-декабрынан баштап тамеки 
тартууга кээ бир жарым-жартылай уруксат берилген коомдук 
жайларынан, тамактануу жайларынан тышкары, баардык  коомдук 
жайларда, ишканаларда жана коомдук транспорттордо, тамеки 
тартууга толугу менен тыюу салынат.  

Изилдөө ыкмалары  

Абанын сапатын изилдөө 2017-жылдын декабрында Кыргыз 
Республикасынын эң чоң шаары - Бишкек шаарында  өткөрүлгөн. 
Тамекини тартууга жарым-жартылай уруксат берилген жана тамеки 
тартууга толугу менен тыю салынган жайларда абанын булгануу 
деңгээли салыштырылган.  

Изилдөө 28 ресторанда, кафе-барларда жана пабдарда өткөрүлдү: 
алардын ичинен 5дө тамеки тартууга толугу менен тыюу салынган 
4өөндө тамеки тарткан жана тартпаган адамар үчүн өзүнчө залдар бар, 
19унда тамеки тартууга бардык аймагында уруксат берилген. Тамеки 
тарткандар жана тамеки тартпагандар үчүн өзүнчө аймактары болгон 
жерлерде өлчөө эки аймакта тең жүргүзүлгөн.  

Күйүп турган тамеки абанын түтүн1 менен булганышынын ишенимдүү 
маркери болгон PM2.5 бөлүкчөлөрдү2 чоң көлөмдө чыгарат. SidePak 
Aerosol Monitor деп аталган атайын аспаптын жардамы менен PM2.5 

бөлүкчөлөрдүн өлчөмүн ченөө жүргүзүлгөн.  

Абанын булгануу деңгээлин өлчөө ар бир мекеменин стандарттык 
жумуш убактысында жүргүзүлгөн. Бул аспап абанын тамеки түтүнү 
менен булганышынын көлөмүн өлчөө үчүн буга чейин дүйнө жүзү 
боюнча 60тан ашуун өлкөдө миңдеген мекемелерде колдонулуп 
келген. 

 

                                                           
1 PM2.5 бөлүкчөлөрү - өпкөгө терең сиңе ала турган кичинекей бөлүкчөлөр  
2 Дүйнөлүк саламаттык сактоо уюму (ДССУ)  бекиткен абанын сапатынын стандарттарына ылайык, абада PM2.5  бөлүкчөлөрүнүн көлөмү 10 мкг/м (жылдык 

орто көрсөткүч) жогору болбошу керек. 

Абадагы PM2.5 бөлүкчөлөрүнүн камтылышынын изилдөөсүнүн 
жыйынтыктары  
 

Бишкек шаарынын тамактануу мекемелериндеги PM2.5 

бөлүкчөлөрүнүн  абада камтылуусу: 
• Тамеки тарткан жана тартпаган адамдар үчүн залдарга бөлүнбөгөн 

жана тамеки тартуу баардык аймагында мүмкүн болгон 

жайларында абанын PM2.5 бөлүкчөлөр менен булгануусу өтө 

жогорку деңгээлде болгон (орточо 567 мкг/м3), бул болсо ДССУ 

тарабынан белгиленген PM2.5 бөлүкчөлөрүнүн абанын сапаты 

стандарттарына салыштырмалуу дээрлик 57 эсеге жогору болот.  

• Тамеки тарткандар жана тамеки тартпагандар үчүн атайын 

аймактары бар жайларда тамеки тартпагандардын (тамеки чегүү 

үчүн бөлмө) аймагында  булгануу деңгээли – PM2.5  бөлүкчөлөргө 

карата ДССУ тарабынан белгиленген абанын сапатынын  

стандарттарына караганда  33 эсе жогору болгон (орточо 332 

мкг/м3).  

• Тамеки таркандар жана тамеки тартпагандар үчүн атайын 

аймактары бар жайларда тамеки тартпагандардын аймагында  

булгануу деңгээли – PM2.5  бөлүкчөлөргө2 карата, ДССУ тарабынан 

белгиленген абанын сапатынын  стандарттарына караганда  16,3 

эсе жогору болгон (орточо 163 мкг/м3).  

• Болжолу менен тамеки тартууга тыю салынбаган мекемелердин 

жарымында (9), тамеки чегүү аймагынын бардык төрт бөлмөсүндө 

жана  тамеки чекпеген аймактагы 1 бөлмөдө булгануу деңгээли – 

PM2.5  бөлүкчөлөргө карата 250.5  мкг/м3 ашуун болгон,  АКШнын 

Айлана-чөйрөнү коргоо агенттигинин (US EPA) маалыматтарына 

ылайык, мындай деңгээл ден соолук үчүн коркунучтуу болуп 

эсептелет.   

• Абанын булгануусунун эң төмөн деңгээли тамеки түтүнүнөн толугу 

менен эркин мекемелерде байкалган -  ал тамеки тартууга бардык 

аймагында уруксат берилген  мекемелерге караганда 40 эседен 

ашуун төмөн экендиги (орточо 14 мкг/м3 каршы  567 мкг/м3) 

аныкталган.  

 

 

Абадагы PM2.5 бөлүкчөлөрүнүн камтылышын изилдөөсүнүн 
жыйынтыгы боюнча корутунду 

 
Кыргыз Республикасында жүргүзүлгөн абанын сапатынын 
мониторинги тамекинин түтүнү абанын зыяндуу булганышына 
алып келээрин көрсөттү. 

 
1-таблица: Мониторинг үчүн тандалган мекемелердеги тамеки 

тартуу жана булгануу деңгээли 

Коомдук тамактануу мекеменин 
тамеки тартууга карата абалы 

Коомдук 
тамак. 
мекем. 

саны 

PM2.5 

бөлүкчөлөр
үнүн 

камтылышы 

USEPA ылайык 
ден соолукка 

таасири 

 

Тамеки түтүнүнөн толугу 

менен эркин мекемелер 5 
 

14  мкг/м3 Орто  

Тамеки таркандар жана 
тамеки тартпагандар үчүн 
атайын аймактары бар 
жайларда тамеки 
тартпагандардын аймагы  

4 163 мкг/м3 Өтө зыян 

Тамеки таркандар жана 
тамеки тартпагандар үчүн 
атайын аймактары бар 

жайларда тамеки тартуу  

үчүн бөлмөлөр 

4 332 мкг/м3 Кооптуу 

Тамеки тартуу бардык 

аймактарында уруксат 
берилген  жайлар 

19 

 

567 мкг/м3 Кооптуу 

1-сүрөт: Бөлмөлөрдөгү абанын сапаты, Бишкек, Декабрь 2017  

 

2-таблица: PM2.5, мкг/м3 үчүн абанын сапатынын индекси (AQI)3  

Абанын сапаты  
PM2.5 

 

(µg/m3) 

Жакшы  0.0 – 12.0 

Орто  12.1 – 35.4 

Ден соолук көйгөйү бар адамдар 
үчүн ылайыксыз 

35.5 – 55.4 

Зыяндуу    55.5 – 150.4  

Өтө зыян 150.5 – 250.4  

Кооптуу  250.5+  
 

 

2-сүрөт: Кафе бөлмөлөрдөгү абанын булганышынын убакыт 
бирдиги, Бишкек, 2017-ж. 

 

Мүнөттөр (ар бир мекемеде эң аз дегенде 30 мүнөт) 
 

2-сүрөт көрсөткөндөй, тамеки тартууга толук тыюу салынган жерлерде 
абанын булганышынын көлөмү дайыма абдан төмөн же орточо 
денгээлде болгон. Тамеки тартууга уруксат берилген  мекемелерде 
абанын сапаты көбүнесе 1110 мкг/м3  эң жогорку көрсөткүч  менен 
өтө зыян жана кооптуу ортосундагы деңгээлде болгон.   
 

Изилдөөнүн жыйынтыктары   
 

2017-жылдын 12-декабрынан 22-декабрына чейин Бишкек шаарында 

өткөрүлгөн абанын сапаты мониторингинин маалыматына ылайык, тамеки 

чегүүгө уруксат берилген жерлерде, абанын булганышы толугу менен 

тамеки чекпеген жерлердегиге караганда бир канча эсе жогору, PM2.5 

бөлүкчөлөрүнүн2 деңгээли 40 эсе жогору жана нормадан 57 эсе 

жогору (норма 12,0 мкг/м3 ).    

                                                           
3 АКШнын Айлана-чөйрөнү коргоо боюнча агенттиги (US EPA) тарабынан абанын канчалык булганышынын жана ден соолукка кооптуулугунун даражасын  баалай турган Абанын сапатынын индекси 

(AQI) иштеп чыккан. 

КОРУТУНДУЛАР:   

Кыргыз Республикасындагы учурда иштеп жаткан тамеки 
түтүнүнөн эркин айлана-чөйрөнү түзүү жөнүндө мыйзамы 
ТККАКнын талаптарына шайкеш келбейт;  

Кыргыз Республикасындагы учурда иштеп жаткан тамеки 
түтүнүнөн эркин айлана-чөйрөнү түзүү жөнүндө мыйзамынын 
нормалары коомдук тамактануу мекемелеринин 

жумушчуларынын жана ага келгендерди ЭИТТнүн зыяндуу 
таасиринен коргобойт.  

СУНУШТАР: 

1) Тамеки түтүнүнөн толугу менен эркин болгон айлана-
чөйрөнү түзүү боюнча мыйзам кабыл алып, коомдук 
тамактануу мекемелеринин ичинде тамеки чегүүгө толугу 
менен тыюу салуу. 

2) Тамеки түтүнүнөн эркин болгон айлана-чөйрөнү түзүү 
боюнча ыктыярдуу чараларга жол бербөө. Бул иш-чаралар 
натыйжалуу эмес жана талаптарга жооп берген коргоо көрсөтө 
албайт.  

3) Желдетүү, аба чыпкалоо системаларын жана атайын тамеки 
үчүн бөлүнгөн жерлерди түзүүгө уруксат берген мыйзамдарды 
кабыл албоо, анткени, мындай мыйзамдар ТККАКнын 8-
беренесин ишке ашыруу боюнча жетектөөчү принциптерге 
шайкеш келбейт. 

НЕГИЗГИ МААЛЫМАТТАР 

  

1. Тамекинин жана башка тартылуучу тамеки заттарынын 
ЭИТТнүн таасири тамеки тарткандар үчүн да тамеки 
чекпегендер үчүн да бирдей эле зыяндуу.     

2. ЭИТТнүн таасиринен адамдардын ден соолугун коргоонун бир 
гана натыйжалуу ыкмасы – бул тамеки түтүнүнөн толугу менен 
эркин болгон айлана-чөйрөнү түзүү боюнча мыйзамдарды 
кабыл алуу. Кыргыз Республикасы өзүнүн мыйзамдарын, 
бөтөнчөлүктөрсүз бардык имараттарда тамеки түтүнүнөн толугу 
менен эркин болгон айлана-чөйрөнү түзүүнү талаптагандай 
кылып өзгөртүш керек, бул жарандарды ЭИТТнүн зыяндуу 
таасиринен коргоого өбөлгө түзөт жана ТККАКтын талаптарына 
ылайык келет. 

3. Кыргыз Республикасында 2006-жылынын 2-мартында №74 КР 
Мыйзамы менен ратификацияланган ДССУ ТККАК, тамеки 
түтүнүнөн толугу менен эркин айлана-чөйрө түзүүнү буйруп 
турган чараларды талап кылат.  

4. Тамеки түтүнүнүн зыяндуу таасиринен коргоо жаатында, тамеки 
түтүнүнөн толугу менен эркин болгон айлана-чөйрөнү түзүү 
ыкмасынан сырткары, бардык башка ыкмалар, анын ичинде 
желдетүү, аба чыпкалоо системалары жана атайын тамеки 
тартуу үчүн бөлүнгөн жайлар натыйжасыз экендигин бир канча 
ирет далилдешти. 

 

 

 

   

 


